
 
 
 

ᖃᓄᖅ ᓂᕈᐊᖅᑕᐅᒐᓱᒍᓐᓇᕐᓂᖅ 
 
 
ᓂᕈᐊᖅᑕᐅᒐᓱᐊᖅᑎᓪᓗᑎᑦ ᒪᕐᕉᒃ ᑲᒪᒋᔭᐅᒋᐊᖃᖅᑑᒃ ᓯᕗᓪᓕᕐᒥ: 
 

- ᐃᑲᔪᖅᑎᑖᕐᓂᖅ ᐃᓚᐅᑎᑦᑎᓗᑎᑦ ᐃᓕᖕᓂᒃ ᓂᕈᐊᖅᑕᐅᒐᓱᒃᑎᓪᓗᑎᑦ ᐃᑲᔪᓛᖅᑐᓂᒃ: 
ᑮᓇᐅᔭᓕᕆᔨ, ᓂᕈᐊᖅᑕᐅᒐᓱᖕᓂᕐᒧᑦ ᐊᐅᓚᑦᑎᔨ, ᐱᖃᑎᐊᓗᑎᑦ, ᐊᒻᒪᓗ ᐃᓚᒋᔭᑎᑦ. 

- ᓂᕈᐊᖅᑕᐅᒍᑎᒋᔪᒪᔭᑎᑦ ᓇᓗᓇᐃᖅᓯᔪᖅ ᓂᕈᐊᖅᑎᓂᒃ ᓱᒻᒪᑦ ᓂᕈᐊᖅᑕᐅᒋᐊᖃᕐᒪᖔᖅᐲᑦ 
ᑎᑎᕋᖅᓯᒪᓗᒋᑦ ᓯᕗᓪᓕᐅᑎᒐᔭᖅᑕᑎᑦ ᓄᓇᓕᖕᓄᑦ/ᐊᕕᒃᑐᖅᑕᐅᓯᔪᒥ. 

 
 
ᖃᓄᖅ ᓂᕈᐊᖅᑕᐅᒐᓱᒍᓐᓇᕐᒪᖔᖅᐲᑦ ᐊᑐᕈᖕᓇᖅᑕᑎᑦ: 
 
 

1. ᖃᕆᑕᐅᔭᒃᑯᑦ ᐅᖄᓚᐅᑎᕋᓛᒃᑰᖅᑐᓂ − ᓂᕈᐊᖅᑕᐅᒐᓱᖕᓂᕐᓄᑦ ᓴᖅᑭᖅᑎᑦᑎᓪᓗᑎᑦ ᓂᕈᐊᖅᑎᓄᑦ 
ᐊᑐᐃᓐᓇᐅᔪᓂᒃ. 
 

2. ᓄᓇᓖᑦ ᓈᓚᐅᑎᖏᑎᒍᑦ − ᓈᓚᐅᑎᒃᑰᕐᓗᑎᑦ ᓄᓇᓕᖕᓂᑦ ᓈᓚᒃᑐᓄᑦ ᐅᓂᒃᑳᕐᓗᑎᑦ ᓱᒻᒪᑦ 
ᓂᕈᐊᖅᑕᐅᒍᒪᖕᒪᖔᖅᐲᑦ, ᐅᖄᓚᑎᑦᑎᓗᑎᑦ ᐊᐱᖅᓱᖅᑎᑦᑎᓗᑎᑦ ᓂᕈᐊᖅᑕᐅᒐᓱᖕᓂᖅᐱᑦ ᒥᒃᓵᓄᑦ. 

 
3. ᐳᓚᕋᕐᓗᑎᑦ − ᓄᓇᓕᖕᒥᑦ ᐳᓚᕋᑲᑕᒡᓗᑎᑦ ᐅᖃᖃᑎᖃᕆᐊᖅᑐᕐᓗᑎᑦ ᓄᓇᓕᖕᒥᐅᑕᕐᓂᒃ, 

ᓂᕈᐊᖅᑕᐅᒐᓱᒍᑎᒋᔭᕐᓂᒃ ᑐᑭᓯᑎᑦᑎᒐᓱᒡᓗᑎᑦ ᓱᒻᒪ ᓂᕈᐊᖅᑕᐅᒐᔭᕐᒪᖔᖅᐲᑦ. ᐸᐃᑉᐹᓂᒃ 
ᑐᓂᓯᓗᑎᑦ ᓂᕈᐊᖅᑕᐅᒐᓱᒍᑎᒋᔭᕐᓂᒃ ᐅᓂᒃᑳᖅᑐᓂᒃ ᖃᓄᖅ ᐱᓕᕆᒐᔭᕐᒪᖔᖅᐲᑦ 
ᓂᕈᐊᖅᑕᐅᓯᒪᓕᕐᓂᕈᕕᑦ. 

 
4. ᐃᓕᓐᓂᐊᖅᑐᓕᕆᔨᐊᓛᑦ ᓄᓇᓕᖕᒥᑦ ᐅᖃᖃᑎᒋᓗᒋᑦ − ᐋᖅᑭᒃᓯᓗᑎᑦ ᐃᓕᓴᕐᕕᓕᐊᕐᓂᕐᒥᒃ 

ᐃᓕᓐᓂᐊᖅᑎᓄᑦ ᐅᖃᖃᑎᖃᕈᒪᓗᑎᑦ ᓂᕈᐊᖃᑦᑕᕐᓂᐅᑉ ᐱᒻᒪᕆᐅᓂᖓᓂᒃ. 
 

5. ᓴᓂᕋᕐᒧᑦ ᓴᖅᑭᑎᑦᑎᓗᑎᑦ − ᓄᓇᓕᒋᔭᕐᓂᑦ ᓴᖅᑭᑎᑦᑎᓗᑎᑦ ᓴᓂᕋᕐᒨᖓᔪᓂᒃ ᓇᓗᓇᐃᖅᓯᔪᓂᒃ 
ᓂᕈᐊᒐᒃᓴᐅᒐᕕᑦ. 

 
6. ᐋᖅᑭᒃᓱᐃᓗᑎᑦ ᓄᓇᓕᖕᒥᐅᑕᓕᒫᓅᖓᔪᓂᒃ ᑲᑎᑎᑦᑎᓂᕐᒥᒃ − ᓄᓇᓕᖕᒥᐅᑕᕐᓂᒃ ᖃᐃᖁᔨᓗᑎᑦ 

ᐅᖃᕐᕕᒋᓂᐊᕐᓗᒋᑦ ᓱᒻᒪᑦ ᓂᕈᐊᖅᑕᐅᒐᔭᕐᒪᖔᖅᐲᑦ. ᓂᕆᑎᑦᑎᓗᑎᑦ ᐅᕝᕙᓘᓐᓃᑦ ᐊᓯᖏᓐᓂᒃ 
ᐱᔾᔪᑎᖃᕐᓗᑎᑦ ᐊᑲᐅᔪᖅ ᑲᑎᑎᑦᑎᓪᓗᓂ ᓄᓇᓕᖕᒥᐅᑕᕐᓂᒃ! 

 
7. ᐃᓄᑐᖃᐃᑦ ᐅᖃᖃᑎᒋᓗᒋᑦ − ᐃᓄᑐᖃᐅᓯᕝᕕᖕᒧᐊᕐᓗᑎᑦ ᐊᖏᕐᕋᖏᓐᓄᑦ ᑐᓴᕐᕕᒋᔪᒪᓗᒋᑦ 

ᖃᓄᖅ ᐃᓱᒪᖕᒪᖔᑖ ᓂᕈᐊᖅᑕᐅᔾᔪᑎᒋᔪᒪᔭᕐᓂ, ᓈᓚᑦᑎᐊᕐᓗᒋᑦ ᐃᓕᕝᕕᒋᒐᓱᒡᓗᒋᑦ. 


